
U guda nga ha 
zwiḓula 

Evah Tukisi

Zwiḓula zwi dzula mavuni na maḓini.

Zwiḓula zwi kudzela makumba nga tshifhinga 
tsha dzimvula.

Tshiḓula tshi kudzela makumba kha maḓi o 
kunaho.

Maḓi a hone a na zwimela nahone ho ngo tsa.

Tshiḓula tshi kudzela makumba o vhalaho 
nahone tsha si tsha a ṱhogomela.

Makumba a dzula kha zwimela, matomboni na 
kha maḓinga a maḓini.

Ḓuvha ḽi dudedza makumba. 

Nga murahu ha vhege tharu, makumba a 
tshiḓula a thoma u thothonya.

Mabuluvhulu a a thothonya a bva kha 
makumba. A na mitshila milapfhu.

A shumisa mapwiṱi u fema.

Buluvhulu ḽi alutshela na u dzula maḓini 
fhedzi. Ḽi shumisa mutshila waḽo u tala.

Buluvhulu ḽi a aluwa nahone ḽa thoma u ṱoḓa 
zwiḽiwa.

Nga murahu ha vhege nṋa, buluvhulu ḽi thoma 
u mela maṋo. Ḽi thoma u ḽa zwikhokhonono 
zwiṱuku.

Nga murahu ha vhege dza malo, buluvhulu ḽi 
thoma u bva milenzhe mivhili ya murahu. Na 
mafhafhu a a thoma u bvelela.

Nga vhege ya vhufumimbili ḽi vha ḽi na 
milenzhe miṋa. Zwino ḽi vho vhidziwa u ri 
kuḓula.

Mutshila u thoma u vha mupfhufhi.

Zwino kuḓula ku vho dzula maḓini na mavuni. 
Mutshila wo ngalangala zwino.

Kwu shumisa mafhafhu u fema.

Tshiḓula tshiṱuku tshi aluwa tshi tshi ya 
phanḓa.

Milenzhe ya murahu i thoma u vha mihulwane 
na u khwaṱha. 

Ndi vhege ya vhufumirathi. Tshiḓula tsho no 
aluwa vhukuma.

Tshiḓula tshi ḽa dzithunzi na zwikhokhonono 
zwiṱuku. Tshi zwi fasha nga lulimi lwatsho 
lulapfhu. Lulimi lwa tshiḓula lu a nambatela.

Tsho no aluwa tshiḓula zwino. Tshiḓula tshi a 
imbelela. Tshi a fhufhela nṱha ha matombo.

Ḓula, ḓula, ḓula, tshiḓula tshi a imbelela. 

Zwiḓula zwi konesa u ḓidzumba nga 
mivhalavhala.

Ni nga kona u wana tshiḓula kha zwifanyiso 
izwi zwiraru naa?

Tshifhingani tshiḓaho ni tshi vhona buluvhulu 
kana tshiḓula, ni tshi ṱalele nga vhuronwane. 
Ni lingedze u humbula zwoṱhe zwe na guda!


